
Кириш. Чорвачиликнинг қўйчилик ва эчкичилик тормоқлари билан 

шўғулланувчи фермер хўжаликларининг асосий мақсади, экологик ноқулай 

шароитда урчитилаётган майда шохли яйлов ҳайвонларнинг яшовчанлигини 

ўзайтириш, олинадиган гушт маҳсулотларини миқдорини ошириш ва 

сифатини яхшилаган ҳолда, бозорни экологик тоза чорвачилик маҳсулотлари 

билан таъминлаш муаммосини ижобий ечимига қаратилган.  

Материаллар ва усуллар. Дунёнинг чорвачилик ривожланган мамлакатларида 

саноат асосида урчитилаётган чорва моллари ҳаётий фаолиятининг турли 

босқичларида генетик жиҳатдан юқори сифатли маҳсулдорлик эга 

имкониятларни келтириб чиқарувчи усулларни амалга ошириш мақсадида  

лазерли технологиялардан фойдаланиш жуда самарали ҳисобланади[1,2]. 

Бошқа биологик усулларга нисбатан биофизикавий усулларнинг устиворлик 

томони шўндаки, кўрсатиладиган  таъсир, айниқса паст интенсивликдаги 

интенсивлиги 10 Вт/см2 дан ошмайдиган лазер нурланишларга паст 

интенсивликдаги лазерлар дейилади ва асосан даволаш мақсадларида 

қўлланилади.  Лазерли нурланишлари ҳайвон организмига  кўп томонлама 

ижобий таъсир қўрсатади, жумладан касалликларга қарши курашиш 

қобилиятини ҳамда маҳсулдорлигини оширади [3,4.]. 

Натижалар. Паст интенсивликдаги лазер нурланиши билан таъсир 

кўрсатилган ва кўрсатилмаган қўзилардан ҳар бирида 15 бошдан 2 та (назорат 

ва тажриба) гуруҳлари ташкил этилиб, тажриба гуруҳи қўзилари 15-20 кунлик 

ёшидан паст интенсивликдаги лазер нурланиши билан 1,5 дақиқа давомида 

ҳар кунига 2 марта айрисимон бези жойлашган соҳага таъсир кўрсатилганлиги 

билан назорат гуруҳидан фарқ қилди. Қолган барча тажрибаларни амалга 

ошириш технологик жараёнлари бир хилда амалга оширилди[5,6]. 

Жумладан ҳар иккала гуруҳдаги қўзилар тўғилган вақти, тирик массаси, ранги 

ва жинси бўйича аналог(бир хил) бўлиб, озиқлантириш ва парваришлаш 

жараёнлари тавсия қилинган усулга мос ҳолда амалга оширилди. Тажрибадаги 

ҳар иккала гуруҳ қўзиларининг ҳар бирига  яйлов озиқаларига қўшимча 

равишда кечқурун яйловдан қайтганидан кейин  ўртача 200 граммдан арпа 

ёрмаси ва 400 грамддан ҳар хил  ўтлар пичани билан озиқлантирилди. 

Озиқлантириш давомида арпа ёрмаси тўлиқ истеъмол қилинган бўлса, турли 

ўтлар пичанидан охурларда ўртача назорат гуруҳида 80-95 граммгача қолдиқ  

қолган бўлса, тажриба гуруҳида эса бу кўрсаткич 43-48 граммни ташкил 

қилди, демак тажриба гуруҳида  50% га кўп ўт, пичан  истеъмол қилганлиги 

аниқланди[7,8].   

Мувозанатли тажрибалар давомида қўзиларга тезак халтаси боғланиб кундузи 

яйловда пода билан боқилди, кечқурун эса подадан ажратиб олиниб қўшимча 

озиқалар билан озиқлантирилиб эрталаб яна пода билан яйловга ҳайдалди. 

Яйловга ҳайдалишдан аввал тезак ҳалтасидаги қийнинг миқдоридан 10-15 % 

кимёвий таҳлил учун намуналар олинади. 7 кунлик мувозанат тажрибаси 

давомида қўшимча равишда, истеъмол қилинган озиқалар миқдори назорат 

гуруҳида 0,430 кг ни ташкил этган бўлса, тажриба гуруҳи қўзилари томонидан 

бу кўрсаткич  0,472 кг ни ташкил этди, бу эса назорат гуруҳида нисбатан 9,77% 

га кўп истеъмол қилганлигидан далолат беради. Қиёсланаётган гуруҳлар 

қўзилари томонидан яйлов озиқаларига қўшимча равишда озиқлантирилган 

турли ўтлар пичани ва арпа ёрмасини истеъмол қилиш ҳисобига ҳар куни 

истеъмол қилинган қуруқ модданинг ҳазм бўлиш коэффициенти  назорат 

гуруҳида  50,6% ни ташкил этган бўлса, тажриба гуруҳида 5,9% га юқори ёки 

56,5% ташкил этди. Кавш қайтариш жараёнидаги қайта чайнаш натижасида 

бактериялар учун асосий озиқланиш маҳсулоти бўлиб хизмат қилувчи 

озиқаларнинг толали тузилмаларининг майдаланишини, озиқалар массасига 

микроорганизмларнинг таъсир кўрсатиш юзасини кенгайтиради, демак 

уларнинг ҳазм бўлишини оширади. 

 Қўзиларда кавш қайтариш жараёни одатда кечки озиқланиш 

тамомланганидан кейин 30-36 дақиқа ўтгач бошланди, бир кечада  4-6 марта 

кавш қайтариш жараёни кўзатилди ва уларнинг ҳар бири ўртача 22-25 дақиқа 

давом этди, сунгра 35-65 дақиқа давом этувчи тинчлик давридан кейин яна 

кавш қайтариш жараёни бошланди.  

